
Pengharqaan 

Setinggi pengahargaan ditujukan kepada penyelia kertas 

projek kami Encik Ibni Radzuan Ibrahim di atas tunjuk 

ajar beliau sepanjang proses menyiapkan kajian ini. 

Ucapan terima kasih diucapkan kepada semua pihak 

yang terlibat dalam memberi segala maklumat yang 

diberikan untuk menyediakan kertas projek ini. Mereka 

ialah Puan Norida Dahlan, Penguasa Pelancongan KEJORA; 

Pegawai Penjaga JKR Johor Tenggara; Encik Halim Abd. 

Syukor, Pegawai Pelancongan Negeri Johor; YB Dato' Jimmy 

Low Boon Hong, Pengerusi Pelancongan dan Perumahan 

Negeri Johor; Encik Giaani, Juruteknik Pejabat Daerah 

Kota Tinggi; Penolong Pegawai Daerah Kota Tinggi; 

Jurutera Daerah Kota Tinggi, Kakitangan Pejabat Daerah 

Kota Tinggi dan Kajian Pengurusan dan Perhotelan, ITM 

Shah Alam. 

Tidak lupa juga rasa terhutang budi yang teramat 

sangat kepada penduduk-penduduk Bandar Penawar, Sungai 

Rengit, Pengerang, Punggai dan Bandar Kota Tinggi di 

atas malumat dan penerangan yang diberikan. 



Prakata 

Kami mengucapkan syukur ke hadrat Allah S.W.T kerana 

dengan izin dan limpah kurnianya dapatlah disiapkan satu 

laporan kertas projek yang menggali maklumat-maklumat 

yang berkaitan dengan industri pelancongan di Kota 

Tinggi. 

Kami berharap agar kajian ini akan dapat memberi 

gambaran yang jelas tentang teori-teori dalam sektor 

pelancongan dan applikasinya dalam situasi sebenar. 

Kajian ini sedikit sebanyak cuba melihat perkembangan 

industri pencongan di Kota Tinggi dan kesannya ke atas 

penduduk tempatan. 

Semoga laporan kajian ini akan dapat memberi 

gambaran yang jelas dan maklumat yang secukupnya kepada 

para pembaca sekelian. 

MUKADDIMMAH 

Kesedaran sektor pelancongan boleh menyumbangkan 

pendapatan yang lumayan kepada kekayaan negara menarik 

minat kami mengkaji sektor ini agar memberi pulangan 

yang lebih baik kepada KNK negara. Kita lihat negara 

jiran Thailand dan Filipina, industri pelancongan 

menyumbangkan pendapatan tertinggi berbanding dengan 

sektor lain di kedua buah negara. Fenomena ini patut 

dicontohi oleh Malaysia yang tak kurang hebatnya dengan 

kehijauan alam semulajadinya, keindahan Tiomannya dan 

kecantikan Langkawinya. 

i) Definisi tajuk kalian. 

Industri Pelancongan semakin berkembang dengan 

pesatnya pada hari ini. Sumbangannya kepada KDNK negara 

semakin besar dan tidak ketinggalan ia juga dapat 

menyediakan peluang pekerjaan kepada masyarakat 

setempat. Oleh itu kajian ini bermaksud untuk 

mendedahkan kepada pembaca apakah itu sebenarnya 

industri pelancongan dan kepentingannya. Daerah Kota 

Tinggi dipilih kerana ia adalah sebuah kawasan yang 

sedang membangun dan mempunyai banyak tempat-tempat 

menarik yang boleh dibangunkan sebagai pusat 

pelancongan. 

